
		ngasoeh hijang boeni sorra noe soeroep ka geger omas batara goeroe di djampang sakitoe noe ditoeroet koe

	verso.	noe mawa lemah tjai batara goeroe di djampang ma inja noe njia(n) roekoe sang hijang pake basa noe wastoe di djija(n) ratoe beunang noe paka brata sewaka ka kadawata noe di roe oge pake sang hijang indra roekoe ta sakitoe soegan aja noe dek noeroetan inja twa noe soeroep ka noesa larang daek eleh koe satmata mana na kretajoega eleh koe noe ngasoeh nja mana sang rama ek mangan sang resi enak ngaresisasana ngawa-

	Fol. 22 recto.	kan na poerba tisti poerba djati ti sang disi enak masini ngawakan na manoesasana ngadoeman alas parijalas koe beet hamo di oekih koe gede hamo di oekih nja mana sang tarahan enak lalajaran ngawakan manoe radjasasana sang hijang apa tedja bajoe akasa sangboe enakenak ngaloe(ng)goeh di sang hijang djagat palaka ngawakan sang hijang radjasasana angadeg di sang hijang ling-

	verso.	ga wesi brata sija poedja tanpa loem sang wikoe ek ngadewasasana ngawakan sang hijang watang ageting enak ngadeg manoe-radja-soenija tohaan di galoeh inja noe soeroep di goenoeng tiga lawasnija ratoe toed joe tahoen kena salahna twa bogo di estri larangan ti kaloearan di silihan koe preboe nulendra poedja premana inja sang ratoe djaja dewata sang mwa(k)ta ri rahtjamaja lawasnija ratoe teloe poeloeh salapan

	Fol. 23 recto.	tahoen poerba tisti poeba djati mana mo kadatangan koe moesoe ganal moesoe alit soeka krata tang lor kidoel koelon wetan kena krata rasa tan krata djalabi di na oerang reja dja loba di sang hijang siksa di silihan inja koe preboe soerawisesa inja noe soeroep ka padaren kasoeran kadiran koewanen prangrang lima welas kali hanteu eleh ngalakoekeun bala sariwoe prangrang ka kalapa deung aria boerah prangrang ka tandjoeng

	verso.	prangrang ka atjol kiji prangrang ka wahanten-girang prangrang ka simpang prangrang ka goenoeng batoe prangrang ka saoeng agoeng prang ka roemboet prangrang ka goenoeng prangrang ka goenoeng bandjar prangrang ka padang prangrang ka panggoakkan prangrang ka moetoer prangrang ka hanoem prangrang ka pager wesi prangrang ka medang kahijangan ti inja noe poelang ka

